
ՈՐՈՇՈՒՄ
2013 թվականի________________-ի   N-         Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ 

ՕԳՈՍՏՈՍԻ 2-ի  N 968-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ
Հիմք ընդունելով <<Լիցենզավորման մասին>> Հայաստանի  Հանրապետության  օրենքի 23.1.-րդ, 26-րդ, 26.1-րդ, 28-րդ և 29-րդ հոդվածների պահանջը և ղեկավարվելով  <<Իրավական ակտերի մասին>>  Հայաստանի  Հանրապետության  օրենքի 70-րդ հոդվածի 1-ին մասով՝ Հայաստանի Հանրապետության  կառավարությունը որոշում է.

1. Հայաստանի Հանրապետության կառավարության 2012 թվականի օգոստոսի 2-ի <<Թորած ալկոհոլային խմիչքների (բացառությամբ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220870 ծածկագրին դասվող լիկյորների և 220890 ծածկագրին դասվող` մինչև 9 տոկոս սպիրտ պարունակող այլ սպիրտային խմիչքների), ինչպես նաև 2208 ծածկագրին դասվող` միայն պտուղներից և հատապտուղներից (բացառությամբ խաղողի) թորված 40 տոկոս և ավելի սպիրտ պարունակող ալկոհոլային խմիչքների) և խմորման նյութերից էթիլային սպիրտի արտադրության լիցենզավորման կարգը, լիցենզիա տրամադրելու հայտի և լիցենզիայի ձևերը հաստատելու մասին>> N 968-Ն որոշման (այսուհետ՝ Որոշում) կատարել հետևյալ լրացումները և փոփոխությունները`

1) N 1 հավելվածում (այսուհետ՝ Հավելված) 4-րդ կետի <<30 օրվա ընթացքում>> բառերը փոխարինել <<23 աշխատանքային օրվա ընթացքում>> բառերով:
2) Հավելվածի 5-րդ կետը շարադրել հետևյալ խմբագրությամբ.
<<5. Լիցենզիայի կամ դրա կրկնօրինակի տրման, լիցենզիայի վերաձևակերպման, լիցենզիաների գրանցամատյանից այլ անձանց տեղեկություններ տրամադրելու, ինչպես նաև այլ վայրում ևս լիցենզավորման ենթակա նույն գործունեությամբ զբաղվելու համար գանձվում է պետական տուրք` <<Լիցենզավորման մասին>> Հայաստանի Հանրապետու-թյան օրենքով սահմանված կարգով և «Պետական տուրքի մասին» Հայաստանի Հանրա-պետության օրենքներով սահմանված չափով:>>:
3) Հավելվածը լրացնել նոր <<9.1.-րդ և 9.2-րդ>> կետերով՝ հետևյալ բովանդակությամբ.

<<9.1. Հայտատուն լիցենզիայի կամ դրա կրկնօրինակի տրման, լիցենզիայի գործողության ժամկետի երկարաձգման, լիցենզիայի վերաձևակերպման, այլ վայրում ևս լիցենզավորման ենթակա նույն գործունեությամբ զբաղվելու համար օրենքով սահմանված պետական տուրքը պարտավոր է վճարել ոչ ուշ, քան լիցենզավորող մարմնի լիցենզավորման ենթակա գործունեությամբ զբաղվելու մասին որոշման ընդունումից հետո` մեկ աշխատանքային օրվա ընթացքում, պատշաճ ձևով այդ մասին տեղեկացումը ստանալուց հետո` օրենքով սահմանված ժամկետում:
9.2 <<Լիցենզավորման մասին>> Հայաստանի Հանրապետության օրենքի 29-րդ հոդվածում նշված հիմքերի բացակայության դեպքում` սույն կարգով սահմանված բոյոր փաստաթղթերը լիցենզավորող մարմին մուտքագրվելու օրվանից ոչ ուշ, քան 23 աշխատանքային օրվա ընթացքում` լիցենզավորող մարմինը հայտատուին տրամադրում է լիցենզիա, եթե օրենքով սահմանված դեպքում պետական տուրքի վճարման հետ կապված լիցենզավորման ժամկետի երկարաձգման անհրաժեշտություն չի առաջացել:>>:
4) Հավելվածի 7-րդ կետի 2-րդ ենթակետը ուժը կորցրած ճանաչել:
5) Հավելվածի 10-րդ կետում`
1-ին ենթակետի <<10-օրյա ժամկետում>> բառերը փոխարինել <<5 աշխատանքային օրվա ընթացքում>> բառերով,
6) Որոշման N 2 հավելվածի <<Հայտ լիցենզիայի տրամադրելու մասին>> 5-րդ կետի 1-ին ենթակետը ուժը կորցրած ճանաչել:
2. Սույն որոշումն ուժի մեջ է մտնում  պաշտոնական հրապարակմանը հաջորդող օրվանից:                                                               
        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
              ՎԱՐՉԱՊԵՏ                                                                       Տ.ՍԱՐԳՍՅԱՆ
ՀԻՄՆԱՎՈՐՈՒՄ
«Հայաստանի Հանրապետության կառավարության 2012 թվականի օգոստոսի 2-ի    N 968-Ն որոշման մեջ լրացում և փոփոխություններ կատարելու մասին» ՀՀ կառավա​րության որոշման նախագծի ընդունման անհրաժեշտության վերաբերյալ

15. Իրավական ակտի անհրաժեշտությունը (նպատակը) 

Սույն որոշման նախագծի ընդունումը պայմանավորված է 2013 թվականի ապրիլի 29-ի <<Լիցենզավորման մասին>> Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության    ՀՕ-48-Ն օրենքի ընդունմամբ:

2. Ընթացիկ իրավիճակը և խնդիրները 

2013 թվականի ապրիլի 29-ին ընդունվել է  <<Լիցենզավորման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքը, համաձայն  որի` կատարվել են փոփոխություններ լիցենզիայի ստացման ժամկետի, պետական տուրքի վճարման, նախազգուշացման և լիցենզիայի հայտի մերժման դրույթներում: 
3. Տվյալ բնագավառում իրականացվող քաղաքականությունը

Լիցենզիաների տրամադրման ժամկետի կրճատում, լիցենզավորման գործընթացի դյուրինացում:

4. Կարգավորման նպատակը և բնույթը

   Թորած ալկոհոլային խմիչքների և խմորման նյութերից էթիլային սպիրտի արտադրության բնագավառի լիցենզավորման գործընթացի դյուրինացում:

5. Նախագծի մշակման գործընթացում ներգրավված ինստիտուտները և անձինք

  Նախագիծը մշակվել է ՀՀ գյուղատնտեսության նախարարության աշխատակազմի  կողմից:

 6. Ակնկալվող արդյունքը

Որոշման ընդունումը հնարավորություն կընձեռի գործարար միջավայրի համար դյուրինացնել թորած ալկոհոլային խմիչքների և խմորման նյութերից էթիլային սպիրտի արտադրության բնագավառի լիցենզաորման գործընթացը:                                          
ՏԵՂԵԿԱՆՔ
<<Հայաստանի Հանրապետության կառավարության 2012 թվականի օգոստոսի 2-ի        N 968-ն որոշման մեջ լրացում և փոփոխություններ կատարելու մասին>> Հայաuտանի Հանրապետության կառավարության որոշման նախագծի  ընդունման ահրաժեշտության վերաբերյալ պետական բյուջեում ծախսերի և եկամուտների նվազեցման կամ ավելացման մասին
<<Հայաստանի Հանրապետության կառավարության 2012 թվականի օգոստոսի 2-ի        N 968-ն որոշման մեջ լրացում և փոփոխություններ կատարելու մասին>> ՀՀ կառավարության որոշման նախագծի ընդունման դեպքում ՀՀ պետական բյուջեում ծախսերի և եկամուտների նվազեցման կամ ավելացման  փոփոխություններ չեն ակնկալվում:
ՏԵՂԵԿԱՆՔ
<<Հայաստանի Հանրապետության կառավարության 2012 թվականի օգոստոսի 2-ի       N 968-ն որոշման մեջ լրացում և փոփոխություններ կատարելու մասին>> ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 
1. Այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
2. Միջազգային պայմանագրերով ստանձնած պարտավորություններին համապատասխանեցնելու անհրաժեշտություն չկա:
ԱՄՓՈՓԱԹԵՐԹ
ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	ՀՀ ֆինանսների նախարարություն

01.10.2013թ.

N 1/12.4Ա/14481-13
	Հայաստանի Հանրապետության կառավարության Հայաստանի Հանրապետության կառավարության 2012 թվականի օգոստոսի 2-ի N 968-Ն որոշման մեջ լրացում և փոփոխություններ կատարելու մասին որոշման նախագծի վերաբերյալ  դիտողություններ և առաջարկություններ չկան:
	
	

	ՀՀ արդարադատության նախարարություն

05.11.2013թ.

01/6546-13
	Հայաստանի Հանրապետության կառավարության Հայաստանի Հանրապետության կառավարության 2012 թվականի օգոստոսի 2-ի N 968-Ն որոշման մեջ լրացում և փոփոխություններ կատարելու մասին որոշման նախագծի վերաբերյալ  դիտողություններ և առաջարկություններ չկան:
	
	

	ՀՀ էկոնոմիկայի նախարարություն

15.11.2013թ.

01/14.1/6845-13
	1. 1. Որոշման նախաբանում «23.1.-րդ հոդվածի,» բառերը փոխարինել «23.1-րդ, 26-րդ, 26.1-րդ, 28-րդ  և 29-րդ հոդվածների» բառերով:

2. Որոշման 1-ին կետից հետո ավելացնել նոր 1.1 կետ` հետևյալ բովանդակությամբ`

«1.1.Որոշման N 1 հավելվածի 7-րդ կետի ա/ ենթակետում «պետական գրանցման» բառերից հետո ավելացնել «կամ պետական հաշվառման համարը» բառերը»:

3. Որոշման 1.1 կետից  հետո ավելացնել նոր 1.2 կետ` հետևյալ բովանդակությամբ.

«Թորած ալկոհոլային խմիչքների (բացառությամբ «Արտաքին տնտեսական գործունեության ապրան-քային անվանացանկ» (ԱՏԳ ԱԱ) դասակարգչի 220870 ծածկագրին դասվող լիկյորների և 220890 ծածկագրին դասվող` մինչև 9 տոկոս սպիրտ պարունակող այլ սպիրտային խմիչքների), ինչպես նաև 2208 ծածկագրին դասվող` միայն պտուղներից և հատապտուղներից (բացառությամբ խաղողի) թորված 40 տոկոս և ավելի սպիրտ պարունակող ալկոհոլային խմիչքների) և խմորման նյութերից էթիլային սպիրտի արտադրության գործունեության լիցենզիայի կամ դրա կրկնօրինակի տրման, լիցենզիայի վերաձևակերպման, լիցենզիաների գրանցամատյանից այլ անձանց տեղեկություններ տրամադրելու, ինչպես նաև այլ վայրում ևս լիցենզավորման ենթակա նույն գործունեությամբ զբաղվելու համար գանձվում է պետական տուրք` «Լիցենզավորման մասին» Հայաստանի Հանրապե-տության օրենքով սահմանված կարգով և «Պետական տուրքի մասին» Հայաստանի Հանրապետության օրենքներով սահմանված չափով:»:

4. Որոշման 2-րդ կետից հետո ավելացնել նոր 2.1 կետ` հետևյալ բովանդակությամբ.

«2.2. «Լիցենզավորման մասին» Հայաստանի Հանրապետության օրենքի 29-րդ հոդվածում նշված հիմքերի բացակայության դեպքում` սույն կարգով սահմանված բոյոր փաստաթղթերը լիցենզավորող մարմին մուտքագրվելու օրվանից ոչ ուշ, քան 23 աշխատանքային օրվա ընթացքում` լիցենզավորող մարմինը հայտատուին տրամադրում է լիցենզիա, եթե օրենքով սահմանված դեպքում պետական տուրքի վճարման հետ կապված լիցենզավորման ժամկետի երկարաձգման անհրաժեշտություն չի առաջացել:»:
	Ընդունվել է:

Չի ընդունվել:

Ընդունվել է:

Ընդունվել է:
	Կատարվել է համապատաս-խան փոփոխություն:

Քանի որ ՀՀ կառավարության 2012 թվականի օգոստոսի 2-ի N 968-Ն որոշման 7-րդ կետի 1-ին ենթակետի <<բ.>> պարբերությունում նշված է անհատ ձեռնարկատերերի <<պետական հաշվառման համարը>> բառերը:

Կատարվել է համապատաս-խան փոփոխություն:

Կատարվել է համապատաս-խան փոփոխություն:



	ՀՀ կառավարության աշխատակազմի <<Օրենսդրության կարգա-վորման ազգային կենտրոն>> ծրագրերի իրականացման գրասենյակ պետական հիմնարկ
18.11.2013թ.

37/37.2/17549-13

	1. Առաջարկում ենք նախագծի 1-ին կետից հանել    «,եթե օրենքով այլ ժամկետ նախատեսված չէ» բառերը, քանի որ տվյալ լիցենզիայի տրամադրման ժամկետի կապակցությամբ օրենքով այլ ժամկետ նախատեսված չէ:

2. Նախագծի 2-րդ և 4-րդ կետերը միավորել մեկ կետի ներքո:

3. Նախագծի 3-րդ կետը համապատասխանեցնել «Լիցենզավորման մասին» ՀՀ օրենքի 23.1-րդ հոդվածի 1-ին և 2-րդ մասերին: 

4. Որոշման 7-րդ կետի 2-րդ ենթակետը հանել:


	Ընդունվել է:
Ընդունվել է:

Ընդունվել է:

Ընդունվել է:
	Կատարվել է համապատաս-խան փոփոխություն:
Կատարվել է համապատաս-խան փոփոխություն:

Կատարվել է համապատաս-խան փոփոխություն:

Կատարվել է համապատաս-խան փոփոխություն:


